
Mat-
seðilin

Hósdagin 17.juli:
Stokt flesk 

v/persillusós

Fríggjadagin 18.juli:
Minuttbúffur

Leygardagin 19.juli:
Oksasteik

Mánadagin 21.juli:
Milliónbúff

Týsdagin 22.juli:
Knettir

Mikudagin 23.juli:
Karbonadir

***
Seinnaparts-

TILBOÐ
frá kl. 14.00:

Juniorburgari 20,00
Maxiburgari ella
Búffsandwich 28,00

Nú fáast eisini

Talutíðarkkort
BENZIN

DIESEL
KIOSK

-Alt døgnið-

AUTO
311234

Føroya Tele
Kall

Flúgvingin til og úr
Føroyum skuldu
verið komin í rættlag
aftur eftir fleiri dagar
við ringum veðri

FLOGFERÐSLA
Heri á Rógvi

Føroyska summarveðrið
mekir oftani mjørka, og
hetta føla serliga ferðafólk,
sum ferðast loftvegis, á sín
kropp.

Hesar seinastu dagarnar
hevur flogferðslan í Vágum
verið ávirkað av mjørka,

ringum veðrið og teknisk-
um trupulleikum.

Hósdagin í síðstu viku
stóð heilt illa til, tí flogfarið
hjá Maersk air ikki fett sett
seg í Vágum. Trupulleikar
hava eisin verið í hesari
vikuni. Flogførini til Før-
oya fáa ikki sett seg, og
tískil sleppa fólk heldur
ikki við flogfarinum avstað
aftur.

Av Maersk-air skrivstov-
uni í Føroyum frætta vit, at
alt nú er komið í rættlag.
Sagt verður, at týsdagin
varð flogvið somikið, at tey
aftur fáa hildið seg til
ferðaætlanina.

Tað hevur serliga verið
Maersk-air, sum ikki hevur
fingið lent í Vágum. Men
oftani fær Atlantic Airways
sett seg. Hví so er, vil
dagligi leiðarin hjá Maersk
í Føroyum ikki gera stór-
vegis viðmerkingar til.

–Vit taka ongar kjansir,
sigur Thomas, leiðari hjá
Maersk í Føroyum, sum
sigur seg ikki kunna gera
nakrar gitingar um, hví At-
lantic fær lent, men leggur
eina við, at hann ikki sipar
til, at kappingarneytin tek-
ur kjansir.

Flogferðslan í rættlag

Føroyingur rændur í
Kastrup

Ein 25 ára gamal før-
oyingur varð saman
við einum hjúnum
rændur av trimum
vápnaðum monnum

RÀN
Heri á Rógvi

Ein ungur føroyingur kom
fyri stuttum aftur til Føroya
við heldur døprum ferða-
minnum. Maðurin, sum
sambært danski løgreglu er
fimmogtjúgu ára gamal,
búði hjá familju í Kastrup –
eini tilkomin hjún. Náttina
millum sunnudag og mána-
dag um eitt tíðina koma

tríggir óbodnir gestir á gátt.
Teir vóru íklæddir húgvur
um alt høvdið, og teir vóru
vápnaðir. Hetta upplýsir
løgreglan í Tårnby.

Upplýst verður, at vind-
eygu í sovikamarinum hjá
hjúnunum stóðu opin, og
innbrótstjóvarnir eru
komnir inn í húsið á henda
hátt. 

Løgreglan upplýsir, at
hjúnuni fyrst vórðu sligin
hótt av vápnaðum tjóvun-
um. Síðani tvingaðu teir
mannin at læta pengaskáp-
ið í húsunum upp. 

Tann vitjandi føroyingur-
in verður bundið niður við
sínari egnu reim og klæð-
um, og hann verður eisini

sligin, upplýsir løgreglan í
Tårnby. Tjóvarnir stjala
bæði úr pengaskápinum og
frá 25 ára gamla føroying-
inum.

Frá Tårnby løgregluni
frætta vit, at tey enn ongi
spor hava at ganga eftir,
men roknað verður við, at
tjóvarnir verða fangaðir.
Tílík innbrot eru óvanlig,
verður upplýst.

Verða tjóvarnir fangaðir,
kunnu teir rokna við harð-
ari revsing. 

Tað verður ikki upplýst,
hvør føroyingurin er, ella
hvussu nógvur peningur og
annað varð stjolið.

Ein ungur føroyingur varð í Kastrup rændur av trimum vápnaðum monnum
Mynd: Modellmynd/Jens Kristian Van


